
tiada lama Hwe Piauw Tjiang poelang, ketemoe Kongtjoe palsoe, Piauw Tjiang berkata: sekarang Kongtjoe bole kawin sama akoe, Kongtjoe menjaoet kata: kaioe maoe kawin sama saija, makan doeloe ini 2 Angtjo, saija baroe maoe kawin, en Hwe Piauw Tjiang kata: tjoba akoe liat itoe boea Angtjo, en Kongtjoe kloewarin dari dalem badjoe 2 bidjie Angtjo dengen mera sekalie, kasie die tangannja, Iwe Piauw Tjiang kata: kaloe akoe makan ini 2 boea Angtjo en Kongtjoc naoe kawin sama akoe, menjaoet Kongtjoe kata ija, en lantas dia makan itoe 2 Angtjo, en ini Kongtjoe lantas djadie WAKONG, Hwe Piauw Tjiang liat WAKONG sampe kaget, en lantas dia berdoewa perang en Piauw Tjiang tiada bole menang, dia lantas larie, WAKONG liat dia larie en batja-batja, sebentaran ini Piauw Tjiang dateng menaloek, koewie die depan WAKONG, minta ampoen, WAKONG kata: sekarang apa loe maoe menaloek sama goewa? menjaoet Piauw Tjiang kata: hamba soeka ikoet sama Tian Ong, WAKONG kata sekarang kauw tingal die Bio en djangan nakal.

Tjarita ini Kongtjoe soeda poelang ketemoe ma bapanja soeka atie, taoe boekannja WAKONG poenja perkerdjahan, en lantas Kok Ong pegie die Bio rame-rame sama mantrie-mantrienja Sembaijang bikin rame panggil Waijang en pesta sampe 3 harie 3 malem baroe abis.

Tjarita ini KITTJITO SENGBO sama KIM TJONG PEKGAN KWIE, ini siloeman prampoean dia berdoewa ada semboenie die blakang katja Tjoen Pok Hia, en kapan harie WAKONG boeroe itoe KIMTO Taij Tjoe semboenie die blakang katja, en WAKONG liat dia. semboenie, WAKONG lantas timpoek sama Kimtjoei, tiada kena Taij Tjoe, kena itoe katja sampe petja, en ini 2 siloeman lantas

